
Бул макалада студенттердин окуу процессиндеги 

укуктук маданиятын калыптандыруу жөнүндө жазылган. 

Белгиленген маселенин  педагогика жана укук чөйрөсүндөгү  

окумуштуулар Воскресенский  Н.М. менен Фрумин И.Д. та-

рабынан иштелип чыккан беш моделин мүнөздөп чыккан. 

Ал эми институционалдык моделинин ар бир сценарийлерин 

белгилеген. Макалада студенттердин нравалык-укуктук 

маданиятын калыптандыруу процессинин компонентте-

ринин мазмуну, аларды тарбиялоо концепциялары  берилип,  

нравалык-укуктук билимдин базалык баскычындагы  жана 

чагылдырылган билим, жөндөм, шыктын тизмеги көрсө-

түлгөн. Илимий макалада берилген таблица орто кесиптик  

окуу жайлардын бүтүрүүчүсүндө инсандын нравалык укук-

тук маданияты менен бирге билимдин, жөндөмдүн, мүм-

күнчүлүктөрдүн айкалышынын да калыптанышынын за-

рылдыгын чечмелеген. Автор тарабынан билим, жөндөм, 

баалуулуктар, инсандык түзүлүштөр жана жүрүм-турум 

маңызынын бирдиктүү пайда болушуна багытталган со-

циалдык аракеттин комплексттик мүнөздөмөсүнө көңүл 

бурулган.  

Негизги сөздөр: студенттер, укуктук маданият, 

окуу процесси,  педагогикалык шарттар, компоненттер, 

жөндөмдөр, жүрүм-турум.  

Данная статья посвящена формированию правовой 

культуры студентов в учебном процессе. Дана характерис-

тика пяти моделям разработаннных исследователями в 

области педагогики и права Н.М. Воскресенским и И.Д. 

Фруминым. А также  изложены  каждый сценарий инсти-

туциональной модели. В  научной статье описывается 

содержание компонентов процесса формирования нравст-

венно-правовой культуры студентов,  концепции их воспи-

тания, перечень знаний, умений и навыков на базовом уров-

не нравственно-правовых знаний. Таблица, представленная 

в научной статье, объясняет необходимость формирова-

ния сочетания знаний, навыков и умений, а также нравст-

венно-правовой культуры личности у выпускников средних 

профессиональных учебных заведений. Автор акцентирует 

внимание на сложных характеристиках социальных дейст-

вий, направленных на объединение знаний, навыков, 

ценностей, личностных структур и сущности поведения. 

Ключевые слова: студенты, правовая культура, учеб-

ный процесс, педагогические условия, компоненты, способ-

ности, правила поведения. 

This article is devoted to the formation of the legal culture 

of students in the educational process. The characteristics of five 

models developed by researchers in the field of pedagogy and 

law N.M. Voskresensky and I.D. Frumin. And also each scenario 

of an institutional model is stated. The scientific article descri-

bes the content of the components of the process of forming the 

moral and legal culture of students, the concepts of their educa-

tion, a list of knowledge, abilities and skills at the basic level of 

moral and legal knowledge. The table presented in the scientific 

article explains the need for the formation of a combination of 

knowledge, skills and abilities, as well as the moral and legal 

culture of personality among graduates of secondary professio-

nal educational institutions. The author focuses on the complex 

characteristics of social actions aimed at combining knowledge, 

skills, values, personality structures and the essence of behavior. 

Key words: students, legal culture, educational process, 

pedagogical conditions, components, abilities, behavior rules. 

Студенттеринин укуктук маданиятын калыптан-

дыруу максатында, изилденип жаткан процесстин 

мазмунун, структураларын орто кесиптик билим бе-

рүү окуу жайларына шартталган өзгөчөлүктөрүн 

аныкталып чыгышы зарыл. Бул орто кесиптик билим 

чөйрөсү максатка ылайык инсандык түзүлүштөрдү 

үзгүлтүксүз калыптандырууну жана өнүктүрүүнү, 

анын ичинде, нравалык-укуктук таалим-тарбияны 

жана билимдин калыптандырылып, өнүгүшүн талап 

кылат. 

Ал эми инсандын социалдашуусу бул үзгүлтүк-

сүз улана турган процесс. Нравалык-укуктук мада-

ниятты калыптандыруу учурунда  инсандын жалпы 

иерархиялык баалуулуктарынын туура калыптаны-

шын маанисин, бул системадагы укуктук мотивдер-

дин ордун баалабай кетүүгө болбойт. Биздин изилдөө 

ишибиз көрсөткөндөй, кылмыштар жана укук 

бузуулар инсандын жалпы баалуулуктарга болгон ба-

гытынын мүчүлүштүгүнөн келип чыгат. Ошон үчүн 

инсандын нравалык-укуктук маданиятын калыптан-

дыруу – эстетикалык, нравалык, саясий жана эконо-

микалык маданият тарбиясы менен сөзсүз айкалыш-

тырылышы зарыл. Укуктук нормалардын бузулушуна 

жол бербей,  адамдарга  карата жасалган урмат-сый-

дан,  социалдык нормалардан  келип чыгып,  бышык-

талган эрк, тажырыйба – укуктук  ченемдеги   жүрүм-

турумдун мотиви болуп эсептелет. Бул нормаларды 

ким колдонуп коргогон болсо, анын эс-акылындагы 

ишеним жанданып, жүрүм-турумунда конкреттүү 

адилеттик нормалар түптөлөт. Мындай мотивдер, 

моралдык көз караштан алып караганда, укук бузууга 

байланышкан пайдасыз жыйынтыктан аргасыз боюн 

ала качкан аракетке салыштырмалуу  кыйла жогору. 

Албетте, нравалык-укуктук маданияттын мотивация-

лык-баалуулук компонентин калыптандыруу маселе-

си  – бул жалпы маданияттуу инсанды тарбиялоо тап-

шырмасы. Ал маселелер гуманитардык билимдин 

баардык формалары интеграцияланган шартта гана 

чечилиши мүмкүн [1, 38-б.]. 

Кесиптик колледжде укуктук билим берүүнүн 

маңызына жүргүзүлгөн анализ – анын кандай социал-

дык системанын бөлүгүнө кире тургандыгына көз ка-

ранды. Ошондой болсо да, укуктук билим берүү – бү-

түндөй укуктук таалим-тарбия берүү системасынын 

маанилүү элементи. Ал өзүнө  ылайык бул система-

нын өзгөчөлүгүн жана маңызын тандап алат. Укуктук 

таалим-тарбия берүү процессинин өзү-өзүнүн макса-

тына жана тапшырмасына негизделип, укуктук билим 

берүүнүн маанисин, маңызын, ролун аныктайт. 

Ошентип, өзүнүн бөлүктөрүнүн бирдигин, бүтүндү-

гүн, алардын маңызын, мазмунун, формаларын, функ-

ционалдык милдеттерин жана бүтүндөй системадагы 

ролун, ошондой эле алардын биргелешкен аракетте-

рин аныктайт. 

Экинчи тарабынан, укуктук билим берүү өзүнүн 

адистик белгилерине таандык индивидуалдуулукка, 

обочолукка ээ. Ошол эле учурда бул процесс кандай 

социалдык шартта, кандай деңгээлде уюштурулуп, 

жүзөгө ашырылгандыгы маанилүү. 

Бул процесске, айрыкча, атайын жана өзгөчө 

тапшырмага ээ болгон  орто кесиптик билим берүү 

системасыдагы окуу кошулат. Орто кесиптик коллед-

ждерде укуктук билим берүү түшүнүгүнө теориялык 

анализ берүү жана аны иштеп чыгуу – бул процессти, 

жалпы укуктук таалим-тарбия берүү системасындагы 

анын ордун карап чыгып, анын маңызын, маанисин 

ачып көрсөтүү зарылдыгын белгилейт. Мына ушунун 

өзү колледждеги укуктук билим берүү түшүнүгүнө 

педагогикалык атайын иштелме  үчүн негиз болуп бе-

рет. 

Укуктук билим берүү илимий адабияттарда 

укуктук таалим-тарбиянын каражаты, формасы ката-

ры белгиленет. Укуктук таалим-тарбияга болгон ка-

рым-катышы боюнча бүтүндөй укуктук билим берүү  

конкреттүү бир тапшырманын аткарылышына жети-

шүүдөгү ыкма (каражат), укуктук таалим-тарбия 

ишинин багыттарынын бири катары  эсептелет. 

Жаштарга укуктук таалим-тарбия берүүнүн  не-

гизги багыттарынын бири болуп – колледж студент-

терине укуктук билим берүү болуп саналат. Себеби, 

ансыз болочок адистердин укуктук аң-сезимин, укук-

тук маданиятын калыптандыруу мүмкүн эмес. Ошон-

дуктан, бул максатка жетишүүнүн пай дубалы болуп 

укуктук билим, анын калыптанышы, аны туура тан-

доо жана жүзөгө ашыруу жана башкалар саналат. 

Ошондон улам бүтүндөй укуктук билим берүү аспек-

тиси өзү менен студент жаштарга укуктук тарбия бе-

рүүнүн негизги багыттарын аткарууда чыныгы  кара-

жаттарды (ыкмалар, баштапкы уюштуруучулук) алып 

чыгат. 

Башка тарабынан алып караганда, бүтүндөй 

укуктук таалим-тарбияга салыштыруусуз каралганда, 

жалпы сапаттык-мазмундук аспектидеги маселе ке-

лип чыгат. Андай учурда укуктук билим берүү укук-

тук таалим-тарбиянын формасына кошулат. Мунун 

өзү белгилүү деңгээлде колледждин студенттеринин 

укуктук таалим-тарбиясына кошулат. Окуу процесси 

жүргүзүлгөн жердин башкы социалдык функциясы  - 

материалдардын теориялык мазмунун ачып берүү 

болгондуктан, анын тандалышы белгилүү бир про-

цессте көрүнүп, орто кесиптик билим берүү система-

сынын укуктук билим берүү чөйрөсүнө кошулат. Бул 

жерде укуктук билим берүү кесиптик билим берүү 

чөйрөсүңдөгү укуктук таалим-тарбия процессинин 

ыкмаларынын  мазмундук сырткы көрүнүшүн чагыл-

дырып турат. 

Укукту окутуу ишмердигинин усулу чөйрөсүн-

дөгү нравалык-укуктук маданиятты калыптандыруу 

процессинин мазмунун аныктоо маселесин да биздин 

изилдөөбүз үчүн өзгөчө орунда турат. Белгиленген  

илимдин педагогика жана укук чөйрөсүндөгү ар түр-

дүү аспектисине  көптөгөн адистер өз эмгектерин 

арнаган. 

Окумуштуулар Н.М. Воскресенский менен И.Д. 

Фрумин тарабынан, Европа Кеңешинин активдүү 

колдоосунда “Жарандык билим берүү” боюнча кол-

донмосунда азыркы мезгилдеги жарандык билим бе-

рүүнүн мазмуну эске алынып, беш модели далил ка-

тары пайдаланылат [2, 427-б.]. 

- Предметтик-тематикалык – бул кесиптик 

билим берүү системасында иштелип чыккан.  Мында-

гы негизги укуктук таалим-тарбия ишмердигине со-

циалдык практиканын: адам укугу чөйрөсүнөн, мам-

лекеттинен же эл аралык мыйзам актыларынын тар-

мактарынын ал же бул чөйрөсүнө түздөн-түз кошула 

турган маалыматтык мазмундагы тексттер кирет. 

- Предметтер аралык – бул  кандай гана пред-

мети болбосун, алардын мазмунуна карабай, окутууда 

контекстуальдык мамиледе бириккен баардык педа-

гогикалык ыкмаларды, усулдарды кучагына алат. 

Мында баалуулуктарды айтып берүү, тагыраак айт-

канда, баалуулук контексттерин түзүү, баалуулуктар-

ды, алардын ичинде демократиялык баалуулуктарды 

баяндап берүү жөнүндө кеп жүрөт. 

- Институционалдык  – орто кесиптик билим 

берүү системасынын жана социумдун реалдуу турму-

шунун чегинде жарандык билим берүүнүн төртөн кем 

эмес сценарийлердин алып жүрүү болжолдонот. 

1-сценарий. Орто кесиптик билим берүү мекеме-

леринде бой жеткен жарандык турмуштун элемент-

тери моделдештирилет (түзүлөт) (мисалы: орто ке-

сиптик окуу жайлардын  өзүн-өзү башкаруусу). 

2-сценарий. Окуу жайдын турмушунун негизги 

элементтери окуу стили, баалоо мүнөзү, окутууну 

дифференциялоо жана уюштуруу системасы, орто ке-

сиптик билим берүү мекемелеринин саясаты демокра-

тиялык баалуулуктарга шайкеш жүргүзүлөт. 

3-сценарий. ЖОЖдук турмуш тартиби, билим 

берүү алкагы биринчи жана экинчи сценарийлердин 

аткарылышын камсыз кыла ала тургандай абалда ку-

рулат. 

4-сценарий. Жарандык билим берүү орто кесип-

тик окуу жайдын турмушу менен эле чектелбей, ал 

жактагы коомдук жана маданий байланыштарына 

жол ачат. 

- Долбоорлук. Бул жерде жарандык билим бе-

рүүгө байланышкан эл аралык жана жергиликтүү маа-

нидеги ар кандай долбоорлор иштелип чыгат.  Миса-

лы,  колледждердин алкагында “Жарандык билим бе-

рүү үчүн” ассоциациясынын “Жаран” долбоорунун 

аткарылышы. Долбоордун жүрүшүндө студенттер  өз-

дөрү жашаган шаардын, калктуу пункттардын коом-

дук маселелерине анализ жүргүзүшөт. 

- Домино. Бул моделдин негизинде окуу жай-

дын маданиятынын бул учурга чейин ар кандай кол-

ледждерде апробацияланып, мыкты натыйжаны көр-

сөткөн сценарийлерин тандоо принциптери камтыл-

ган. Мындай сценарийлердин мисалында –   юридика-

лык колледжинин биринчи курстары үчүн “Демокра-

тиялык коомдогу шайлоолор” темасындагы “Жаран-

дык билим берүү үчүн” юридикалык клиника  тарабы-

нан иштелип чыккан курстар.  

Ар түрдүү аймактардагы жарандык билим бе-

рүүнүн ал же бул моделин тандоо, эреже катары, 

субъективдик факторлор тартибинде аныкталат. Ми-

салы, бул аймакта  ири жогорку окуу жайдын болушу 

бүтүндөй  турмушунун билим берүү башкармалыгы 

тарабынан салттык түрдө  күчтүү тартипте жетекчи-

ликке алышы – жарандык билим берүүнүнүн пред-

меттик-тематикалык моделин тандоого алып барат.   

Жергиликтүү коомчулуктун  чегинде  адам укугун 

коргоо борборлорунун  ал же бул түрү  боюнча жүр-

гүзүлгөн активдүү иш жарандык билим берүүнүн 

предметтер аралык ролунун өсүшүнө  жеткирет.  

Педагогикалык адабияттарда укуктук таалим-

тарбия түшүнүгүн керек болгон жүрүм-турумга, ага 

жараша  тарбиялануучулардын жардамында аткарыл-

ган иш чара катары түшүнүү кабыл алынган; же коом-

дук эмес уюмдарда мамлекеттик ишмердиктин ар 

кандай түрлөрүнүн уюштурулушу, болбосо жаран-

дарга укутук тарбия берүү боюнча өткөрүлгөн кон-

креттүү иш чараны сырткы көрүнүшүн чагылдыруу; 

же укуктук талим-тарбия ишинин сырттан чагылды-

руу жөндөмү катары кабыл алынган.  

Студенттердин нравалык-укуктук маданиятын 

калыптандыруу процессинин компоненттеринин маз-

муну, баарынан мурда, билим берүүнү өнүктүрүү 

стратегиясы, аларды тарбиялоо концепциялары  көр-

сөтүлгөн нравалык-укуктук билимдин базалык бас-

кычындагы  жана төмөнкү чагылдырылган билим, 

жөндөм, шыктын тизмегине болжолдонушу керек [3, 

154-б.]. 

Жогоруда көрсөтүлгөн таблицада орто кесиптик 

билим берүү окуу жайынында бүтүрүүчүлөрүндө нра-

валык-укуктук маданияттын компоненттери менен 

бирге калыптанышы зарыл болгон инсандык жөндөм-

дүн, ыкмалардын, билимдин айкалышы  көрсөтүлгөн. 

Таблица 1 

Билим берүүнүн “Укук” чөйрөсүндө  (базалык тепкичте) студенттерди даярдоо талабы 

Билүү жана түшүнүү Жасай алуу Билимин жана жөндөмдөрүн 

колдонуу 

- конкреттүү мыйзам 

бузуунун катышуучусу 

катары жарандык укугун, 

милдеттерин; 

- КРдагы адам жана 

жарандык укуктарды коргоо 

ыкмаларын жана 

механизмдерин; 

-эл аралык адам укуктарын 

коргоо органдарын жана 

ыкмаларын; 

- КРдагы шайлоо 

процессинин 

процедураларын жана 

формаларын. 

 

- нравалык-укукттук негизги түшүнүктөрдү, 

категорияларды туура  пайдалануу; 

- КРдагы укуктук системалардын жана кабыл 

алынган мыйзамдарды күчкө киргизүү 

тартиптеринин негизги белгилерин мүнөздөө ; 

- түрдүү социалдык аракетке катышуучунун 

укуктук статусун жана аларды жөнгө салуучу 

укуктук актыларды аныктоо; 

- укуктун башка социалдык нормалар менен 

болгон байланышын түшүндүрүү; 

- соттук өндүрүш түрлөрүн укук коргоо 

органдарынын  укугунан ажырата билүү; 

- укуктук мамилелердин, укук 

бузуулардын,жоопкерчилик түрлөрүнөн мисал 

келтирүү. 

 

ар түрдүү кырдаалдарда: 

- укуктук окуу тапшырмаларын 

аткаруу  

- издөөдө, баштапкы анализде жана 

укуктук маалыматтарды 

пайдаланууда; 

- конкреттүү шартта жүзөгө ашыруу 

көз карашында мыйзам нормаларына 

анализ жүргүзүүдө; 

- типтүү турмуштук кырдаалдардагы 

аракеттерди, жүрүм-турумдарды 

мыйзамдарга ылайык жөнгө салуу  

формаларын тандоодо; 

- укукту, эркиндикти, ошондой эле 

бузулган укукту коргоону жүзөгө 

ашыруу ыкмаларында; 

- болуп өткөн окуялар жана 

көрүнүштөр тууралуу укуктук көз 

карашта аргументтештирип жана 

айтып берүү.  

 

     

Берилген таблица орто кесиптик окуу жайлар-

дын бүтүрүүчүсүндө инсандын нравалык укуктук ма-

данияты менен бирге билимдин, жөндөмдүн, мүмкүн-

чүлүктөрдүн айкалышынын да калыптанышынын за-

рылдыгынан  кабар берет.  

Белгиленген билим, жөндөм, мүмкүнчүлүк сис-

темасы түйүндүү компетенциясы түшүнүгүнө  инте-

грацияланат.    Компетенция түшүнүгүнө билим берүү 

мазмунун интерпретациялоо, калыптандыруунун на-

тыйжасына интеллектуалдык жана мотивациялык би-

лимдин түзүлүшүн бириктирүү идеясы камтылган. 

Бул түшүнүк адамдын ар кыл ишмердик чөйрөсүндө 

жүзөгө ашырылган универсалдык жөндөм-шыктар-

дын, мүмкүнчүлүктөрдүн жана инсандык түзүлүш-

төрдүн маанисин чечмелеп берет. Укуктук компе-

тенттүүлүк  адам үчүн өзүнүн социалдык жүрүм-ту-

румун жана башка аракеттерин коомдук нормалар-

дын чегинде алып жүрүү багытын, мүмкүнчүлүгүн 

аныктай турган жөндөм-шыктын, инсандык эрк-түзү-

лүштүн жыйындысын  көрсөтөт. Билим,  жөндөм, баа-

луулуктар, инсандык түзүлүштөр жана жүрүм-турум 

маңызынын бирдиктүү пайда болушуна багытталган 

социалдык аракеттин комплексттик мүнөздөмөсү бо-

луп саналат. Ал эми укуктук компетенттүүлүк төмөн-

күлөргө болжолдонот: коомдук турмушту жөнгө са-

луу механизмдери, негизги чөйрөлөрдүн мааниси 

жөнүндөгү билимге; турмуштук кырдаалда келип 

чыккан укуктук аспектилерди бөлүү жөндөмүнө жана 

аларды укук каражаттары аркылуу чечилишинин мак-

сатка ылайыктуулугун аныктоого; жасалган  аракетке 

карата кабыл алынган укуктук чечимдердин түпкү 

натыйжасын көрө билүү жөндөмүнө; маселелерди че-

чүүдө укуктук механизмдерди жана каражаттарды 

пайдалануу жөндөмүнө жана даярдыгына [4, 183-б.]. 

Укуктук билим берүү студент жаштардын укук-

тук билимин калыптандыруунун жалпы максатында-

гы укуктук таалим-тарбиянын элементи болуп сана-

лып, алардын укуктук аң-сезиминин, укуктук мада-

ниятынын теориялык негизи жана компоненти ката-

ры: 

- укук жөнүңдөгү системалаштырылган билим-

дин зарыл болгон деңгээлинин, аны пайдалануу про-

цессинде укуктук айкындын камсыздалышына; 

- укуктук кызыкчылыктардын, укуктук ой жү-

гүртүүлөрдүн, түшүнүктөрдүн, укуктук сезимдин, 

таанып билүү жана практикалык мүмкүнчүлүктүн 

өнүгүшүнө; 

- илимий укуктук көз караштардын, ага бай-ла-

ныштуу ар түрдүү сапаттардын – нравалык, эсте-ти-

калык ж.б.у.с. калыптанышына; 

-укуктук жактан өз алдынча билимин өркүндө-

түүгө, укуктук билимди пайдалануудагы суроо 

талапты, мүмкүнчүлүктү, аларды теориялык жана 

нормативдик булактардан издөө жөндөмүнүн калып-

танышына негиз болот. 

Колледжде укуктук билим берүүнүн жалпы мак-

сатынын чегинде таанып билүү чөйрөсүнүн төмөнкү-

дөй тапшырмалары бөлүнүп каралат [5, 236-б.]: 

  укук жана мамлекет теориясы, анын ичинде 

укуктук билим;  

  укукту түшүнүү, тагыраак айтканда, ар кандай 

укуктук көрүнуштөрдүн ортосундагы байланыштар-

дын түшүндүрүлүшү, укуктагы себептерди тактоо 

процесси; 

  укуктук түшүнүктөрдүн жана принциптердин, 

укуктук нормалардын конкреттүү кырдаалдарга кара-

та кесиптик ишмердикте пайдаланылышы; г) укуктук 

анализдин жана синтездин жүргүзүлүшү, анын чегин-

де жоромол-божомол жүргүзүү жөндөмү, укуктук кө-

рүнүштөн маанилүү белгилердин бөлүнүшү, укуктук 

талкуунун логикасы, укуктук зарыл болгон материал-

дардын кошулушу ж.б. 

Укуктук компетенттүүлүк реалдуу тажрыйба-

нын негизинде, ошондой эле атайын түзүлгөн окуу 

шарттарында иштелип чыгат. Укуктук билим үчүн со-

циалдык практика милдеттүү түрдөгү ажырагыс ком-

понент болуп эсептелет. 

Укук чөйрөсүндөгү окуу -  негизинде жарандар 

үчүн бир топ маанилүү болгон укуктук нормалар ме-

нен принциптер камтылган фундаменталдык билим 

жаткан социалдык практика формасында курулган 

окуу курстарынын түзүлүшүнө болжолдонот. 

Укуктук билим берүүнүн азыркы процессине 

жүргүзүлгөн анализ  - педагогикалык ишмердиктин 

инновациялык формаларынын практикалык түзүлү-

шүн бышыктайт. Анткени  аларды жайылтуунун эсе-

бинен белгиленген тенденцияны анын өнүгүшүнө 

мүмкүнчүлүк жаратат. 

